
Subjektive atlas fan Fryslan

By dizze Moanne krije jo fergees in bystndere tutjefte
tastjoerd: de Subjectieve Atlas van Fryslan. De atlas
is in inisjatyf fan Keunstwurk en de Academie

voor Popcultuur en is realisearre tnder redaksje

de Ruyter as hy op "e tekst komt oer syn syktocht

nei nije mooglikheden foar it waadgebiet. Yn syn
subjektive atlas soe de ferbining tusken lan en see grif
in oaren wurde. En Piet Hemminga soe tink nochris

fan Annelys de Vet en Roelof Koster. De kontoeren
fan it nostalgyske byld fan Fryslan binne neffens
harren dizenich oan it wurden en de moderne tiid
stelt nije fragen. Wat betsjut it bygelyks om no

yn Fryslan te wenjen? Wat is hjir karakteristyk
foar it deistich libben? Op persoanlike wize is i
troch in tal keunstners, skriuwers, sjoernalisten

en foarmjouwers in antwurd op datsoarte fragen
betocht en sa hawwe se Fryslan op e nij yn kaart

brocht.

Fierder yn de Moanne dizze kear in soad omtinken
foar de natuer en de wize wérop't wy 1s iepenbiere
romte ynrjochtsje kinne en wolle. Theunis Piersma,
heechlearaar yn Grins, bepleitet in ferbining tusken
fraachstikken as nij natuerbehear, de leefberheid
fan it plattelan en wurkgelegenheid. Sa'n selde
kombinaasje fan ekology en ekonomy bepleitet Peter

Ernst Bruinsma

goed nei de provinsjale grinzen sjen. Want hy giet
yn op de fraach hoe lang Fryslan as provinsje noch
in (politike) realiteit wéze sil en hoe't de mienskip yn
Fryslan tinkt oer syn eigen provinsjale grinzen.

Soe ik sels meidien hawwe oan it projekt Subjectieve
Atlas, dan hie ik nei alle gedachten omtinken

frege foar arsjitektuer. En dan net foar grutte nije
gebouwen, dy binne mar komselden ynspirearjend,
mar foar solitére gebouwen, nei analogy fan solitére
beammen. Dat binne bousels dy’t faak earne yn de

romte stean en gjin inkelde funksje mear lykje te
hawwen (in alde stal, in bushokje, in PEB-hokje) of
lytse persoanlike bousels dy't krekt tusken grutte
searys oare anonime gebouwen stean, mar in hiele
aparte funksje hawwe. Bygelyks ta snackbars
fertimmere keten op grutte bedriuweterreinen.

Yn sokke gebouwen kantelt foar my de tiid. #

De utjefte fan de Moanne wurdt
mei mooglik makke troch de
Provinsje Fryslan.

‘De wrald,

dér fielst dy

ferantwurdlik

)

mei de natoer.

In blommige tan dy’t let meand wurdt
en net bemeste. Mei in fiver deryn, om
de boel wat wiet te halden. Foar fagels
en ynsekten in lyts paradyske. ‘In
skriezepyk soe ‘m der sa yn réde kinne',
seit Theunis Piersma, glimke om ‘e mile.
It is begjin juny. Wy sitte foar it his

Yn 2012 waard Theunis Piersma beneamd ta heechlearaar
Global Flyway Ecology. Dizze learstoel waard troch de
Vogelbescherming Nederland en it Wereld Natuur Fonds
ynsteld oan de Rijksuniversiteit Groningen. Yn de Moanne
praat Piersma oer de needsaak fan in ferantwurde omgong

dér't er mei syn partner wennet, de alde
kristlike basisskoalle fan Gaast. ‘Sjochst

dat dér, ander de daklist?’ Hy wiist it oan.

Sweltsjes dy’t in nést bouwe. ‘Dér mei ik
sa graach nei sjen.’

‘Ik ha altyd belangstelling han foar
kwetsbere bisten’, seit er. ‘Oft it no fagels

Abe de Vries

binne of kikkerts yn ‘e sleat. Ek dy binne
foar myn libbensgelok belangryk. As
lyts jonkje wie ik al fassinearre troch
mieren. Krige ik in Walt Disneyboekje
oer mieren. Wér't it fierder weikomt? Ik
wit it net. Yn alle gefallen is it der thas
net ynwreaun. Wol hat master Hendrik

Twerda, fan de Frysktalige basisskoalle
yn Bakhuzen, de driuw om mear witte
te wollen fan geakunde en natoer by my
fierder stimulearre.’

Warkumerwaard

Piersma (55), soan fan in feedokter tit
Himmelum, is tsjintwurdich heechlearaar
Trekfaigelekology oan de Ryksuniversiteit
Grins; foar 2012 wie er oan dyselde
universiteit tsien jier heechlearaar
Dierekology. Ek is er as tindersiker ferbtn
oan it Koninklijk Nederlands Instituut
voor Onderzoek der Zee (NIOZ) op Teksel,
al stint syn promoasje yn 1994. De iene
baan is foar trije, de oare foar twa dagen
yn ‘e wike.

Werom nei Gaast te wenjen? Dat is maklik:

om de Warkumerwaard. Dy alde sanplaat

yn wat oait de Sudersee wie, is yn ‘e rin
fan e tiid feroare yn in hast achthandert
hektare grut kultuerlanskip. In lyts part
wurdt beheard as natoergebiet troch

It Fryske Gea. It is ien fan de favorite
pleisterplakken fan benammen de skries.
Piersma is, ek ynternasjonaal, dé kenner
fan de skries. En wit fansels ek hast alles
fan oare trekfugels.

Wat wolle jo noch mear, as je sa deun

by je tindersyksobjekt en leafde foar it
libben wenje? ‘Mar de Warkumerwaard
wurdt minder goed op past as dat wy
graach sjen soenen’, seit er. ‘De pine yn it
lanskip is oeral. Ek hjir. Der mocht wol wat
foarsichtiger mei omgien wurde. Mar it
gehiel smyt fansels noch altyd in kans op
om it ekologysk nijsgjirrich te meitsjen.’
Hy hie it idee dat de skriezen noch wol in

skoftlang yn ‘e omkriten fan Gaast bliuwe
soene. ‘En dochs hearst elke simmer minder
skriezen oer it doarp kommen.’ Mei de
hoants is it in noch dramatysker ferhaal. Yn
2001, fertelt Piersma, sieten der yn en om de
Warkumerwaard hinne noch tsienttizenen
hoantsen. Dat oantal is nei dik tsien jier
noch mar 10 persint fan oer. ‘Dy rykdom
binne wy kwyt’, is de konstatearring.

‘Wy tindersikers ha net de tiid han om

dat populaasjeferlies sichtber genach te
meitsjen, mar de oare kant fan it ferhaal

is: as wy minsken it hjir tenei wat better
dogge, is der kans dat se weromkomme.’

In oare reden om foar Gaast te kiezen, wie
it wilsterflappen. Wilsterflappers binne
deér noch, en al tweintich jier arbeidzje
wittenskippers fan de universiteit yn
Grins mei harren op. Dy jouwe begelieding

oan de fagelfangers. It wurk oan it boek
Goudplevieren en wilsterflappers (Fryske
Akademy, Ljouwert 2001) hat Piersma
ateinlik werom nei Fryslan brocht.

Hynstestalen mjoksje

Dus ja, hy woe biolooch wurde. Al hiel jong.
‘Mei as plan B oppasser yn Artis." Thus
beheinden syn kontakten mei de fauna him
ta de omgong mei hynders. Tk koe yn alle
gefallen al goed hynstestalen mjoksje.’

In fagelfanger oan de rane fan de
Rysterbosk, hy wie doe in jier as tolve,
treau him de goede kant at. Dy fagelfanger
wiisde him it paad nei it Ingelsktalige,

mar yn Nederlan makke, wittenskiplik
fagelkundich bléd Ardea. It 1ézen wie in
atdaging, mar die ek sines om fan Piersma
in fagelman te meitsjen. ‘Tk siet op de
middelbere skoalle, doe lies ik in stik oer

it NIOZ op Teksel. Dat gie oer seebiology

en seefligelindersyk. Dat hie ek 0 sa myn
belangstelling. Uteinlik ha 'k sels dy baan
by dat ynstitat krigen’, seit er. ‘Tk ha in
ferskriklik soad mazzel han, dat ik de kans
krige om te dwaan wat ik graach woe.’

No, jierren letter en bulten frustraasjes oer
de minsklike omgong mei de natoer fierder,

kin er as heechlearaar miskien in bytsje
mear ferskil meitsje as oaren. Hy is minder
somber as eartiids, of lit us sizze, hy kin
better mei syn frustraasjes omgean. Dat
komt ek troch de enerzjy en it entisjasme
fan de minsken fan de tinktank Stasjon
Fryslan, lykas nder mear Klaas Sietse
Spoelstra en Sytze Pruiksma, seit er. ‘Tk ha
leard myn frustraasje om te setten yn it
sjen fan positive utdagingen.

Calidris canutus piersmai

Hy hat kontakten yn Argentinié, Kanada,
Alaska, Ruslan, Australié en Sina. Theunis
Piersma - as er net op Teksel, yn Grins

of yn Gaast is - reizget de wrald oer yn
tsjinst fan de trekfagel. Asin soarte fan
ienmansrédingsbrigade. As earbewiis
oan syn wurk waard der yn 1991 sels

in Gndersoart fan de mients nei him
ferneamd: de Calidris canutus piersmai.
Dy fagel oerwinteret yn Australié en
Nij-Seelan, rést at lans de Sineeske kust
en briedt op de Nij-Sibearyske eilannen.
‘Wy myjitte wat der mei dy fagels bart
inderweis.’ Benammen yn Sina steane de
fagels swier tinder druk.

Piersma: ‘De Ginbidige ynpolderingen lans
de kust fan de Giele See, foar yndustry,
havens, nije lanbougebieten, hoe giest
dér mei om? Yn us projekt “Music of
Migration” hawwe Sytze Pruiksma en ik
nei kansen socht. En dus ek nei Sina west.
It liket dér faaks in kansleaze striid, mar
omdat wy it ferhaal fertelle koene, fiel ik
dochs wat hoop.’ Se mjitte de trochtrek
fan de fagels troch Sina by sa'n tweintich
kilometer kust lans. Sawat 30 persint bliek
it foarich jier by de Giele See net mear

te réden, foar dy tiid oerlibben se hast
allegearre. Dat ferhaal rekket minsken,
en ek yn Sina binne der boargers dy’t de
trekfagels net kwyt wolle.

Dy tweintich kilometer kust dér hat
deselde funksje foar trekfagels as de
Waadsee yn Fryslan en Grinslan, seit

er. Hjir binne de problemen fansels

ek grut. Dat hat net dalik te krijen

mei ynpolderingen en grutskalige
ferwoastingen, mar mei de wize hoe't as
ekonomy ynrjochte is en dus mei de wize
hoe’t wy mei s lanskip en de bisten déryn
omgean. It boargerinisjatyf Kening fan ‘e

Greide, dér’t Piersma ien fan de likers fan
is, lit dat pynlik duadlik sjen.

Kening fan ‘e Greide

In ploech boeren yn de omkriten fan
Idzegea hat de kréften bondele yn in
besykjen om it te finen hoe't dér op in
ekologysker wize buorke wurde kin, de
‘Skriezekrite Idzegea'. Oer twa jier, is it
doel, moat der greidefugelfreonlike molke
yn de supermerken te keap wéze. Piersma:
‘Dér moat in businessmodel foar komme.
Mear yn it algemien binne wy ek yn petear
mei Rabobank en FrieslandCampina.
Biodiversiteit (de fariaasje oan blommen,
flinters, kikkerts en fagels) is ien fan

de dingen dy’t noch fierste min yn de
diskusjes oer de lanbou en greidbuorkerij
meinommen wurde, seit Piersma. No't
meikoarten it molkkwotum deréf giet,

en boeren dus ynienen folle mear molke
produsearje meie, wurdt de fraach nei

in optimale wize fan buorkjen wer tige
aktueel. ‘Mear molke betsjut minder
blommen, ynsekten en greidefagels’,
neffens Piersma. ‘Wy wolle dy

diskusjes oaninoar keppelje. En ek de
leefberheid fan it plattelan dérby belike.
Wurkgelegenheid. Duorsumens. De
kwaliteit fan it wetter. De ynfrastruktuer.
Allegear saken dér’t no foar betelle wurdt
at de algemiene belestingen wei, mar

dy’t miskien better tsjinne wurde as der
yntegrativer tocht en wurke wurdt.
‘Hoewol't it neffens sommige boerefreonen
noch folle slimmer kin as hjir, fyn ik

dat wy hjir yn Fryslan einliks al yn in
grut “agrobusiness yndustrygebiet”

libje’, seit Piersma. “Yntinsivearring

fan de lanbou, betsjut dat werklik mear
wurkgelegenheid? Wat binne de effekten
op it toerisme dan? Boeren steane foar

in part mei de kont nei de maatskippij ta.
Mear yn 't algemien kostet it Gs klauwen
fol jild om de wrald ekologysk nei de
kloaten te helpen. Dat kin sa net langer.
In goede boer is aansens de boer dy’t goed
rekken haldt mei syn leefomjouwing.’

Om 9 miljard minsken fiede te kinnen
mei de gongbere lanbou sille alle
oaljefoarrieden fan de wrald binnen tolve
jier opbriakt wurde moatte, neffens de
heechlearaar. Om't dy gongbere lanbou



ferskuorrend enerzjyfrettend is. ‘In
tsiisfabryk derby, yn 't Hearrenfean? Dan
giet de diskusje allinnich mar oer banen.
Mar wat kostet it eins? De parse pakt dat
net goed op en stelt fierstente min fragen.’

Kollektive inmacht

Kening fan ‘e Greide liket foar de Provinsje
Fryslan in prachtich projekt om te
stypjen. Ommers, alles dér’'t Fryslan
grutsk op seit te wézen, komt déryn gear:
it 1anskip, de greiden, de figels, fernijend
andernimmerskip fan boeren, de soarch
foar de natoer, de eigensinnichheid, it
Ginderwiis, de taal. Mar hoe giet soks? Der
is in protte sympatyk praat, der binne
goede bedoelingen. In protte foaratgong is
der lykwols noch net.

Piersma: ‘De polityk liket gjin inkelde
kreative kréft te hawwen. Rint altyd

mar achter it muzyk oan. Ek yn us
boargerinisjatyf merke wy dat. De
Provinsje wol wol helpe mei jild, mar

dat moat dan dochs wol in kear komme.
Der liket suver in kollektive tinmacht

op it Provinsjehdis en yn is maatskippij

te hearskjen. Wy ha dy stipe noadich

foar de Grutte Skriezetentoanstelling,

takom jier fan maart oant oktober yn

it Natoermuseum yn Ljouwert. Dy
tentoanstelling is op 't heden noch yn
gefaar.’

Ek de ynset fan ferskate ynstituten

kin folle better. Sudlik fan Ljouwert

stiet midden yn it 1an de Dairy

Campus, in kennissintrum foar modern
buorkjen. Piersma neamt it leaver ‘de
getferdairycampus’, om’t se dér noch net
it belang fan stine boaiems, skjin wetter
en biodiversiteit meinimme. ‘Tk hoopje
dat de campus him 1t eigen beweging
omfoarmet ta in ynstittt dat al dy ekstra
maatskiplike kosten dér’t ik it oer hie, wol
meinimt yn de rekkenmetoaden en yn syn
advizen oer goed en better buorkjen. Dan
komme dy greideftgels yn de slipstream
wol mei.

In ferskriklike gedachte

Dan is der noch de University Campus
Fryslan, ek yn Ljouwert. Dat gear-
wurkingsferban fan ynstellingen foar
heger en wittenskiplik inderwiis is
neffens Piersma tintstien om studinten
yn Ljouwert te halden, mar soe him mear
mei Fryslan as gehiel bemuoie moatte.

‘It giet om Fryslan. Keppelje dat. Wat
soe ik graach wolle dat de UCF in plak
wurdt dér’t oplossingen fin wurde foar
allerhanne traumatyske tnderfiningen.
Miskien soe de UCF troch de provinsje
hinne wurkplakken ynrjochtsje kinne
foar it soarte wurk dat wy dogge.’
Piersma hat de moed net opjun. Welnee.
Stikje by bytsje moat it oars. Better. Mei
mear omtinken foar alles wat libbet mar
dat net, of minder goed, neitinke kin as
de minske. En tocht dy minske no mar ris
goed nei.

‘De wrald, dér fielst dy dochs ferantwurdlik
foar. Dan merkst hoe kalvinistysk ast eins
bist. De gedachte dat der oait in foarjier
komt sinder swellen of skriezen is in
ferskriklike gedachte. Dat ha 'k trouwens
like sterk yn Sina en yn Australié hear.

It ferskil is dat je hjir woartele binne, yn
de ynteraksje tusken wat hjir libbet en

de omjouwing. Fenomenen dér’tst mei
opgroeist fielst in ferantwurdlikheid foar.
It is wat moreels.” W

Abe de Vries (1965) is dichter, sjoernalist
en fotograaf.

